              Адказы 
Занятак 1 
1.Запішыце словы, пастаўце націскі. Растлумачце лексічнае значэнне выдзеленых слоў:
Абрус, айчым, атара, жэмчуг, медыкаменты, прашчур.
 Абрус – пакрывала для стала, настольнік.
 Айчым – няродны бацька для дзяцей.
 Атара – вялікі гурт авечак.
 Жэмчуг – каштоўнае перламутравае рэчыва ў форме зярнят, якое здабываецца з ракавін некаторых малюскаў.
 Медыкаменты – лячэбныя сродкі, лякарствы.
 Прашчур – далёкі продак, родапачынальнік.
2. Запішыце тэкст, пастаўце знакі прыпынку, устаўце прапушчаныя літары.Да выдзеленых слоў падбярыце антонімы.
Месяц верасень багаты – у яго залатыя шаты. Ходзіць ён па зямлі і дорыць ёй сваё багацце. Зайшоў верасень у сады цяністыя, атрос ігрушы залацістыя. Абабіў з яблынь духмяныя антонаўкі, чырвоныя крамяныя малінаўкі, захінуў туманамі слівы сінія… Выйшаў у поле, наставіў мяхоў бульбы, на лузе склаў у копы траву і падаўся ў лес. Ідзе Верасень лесам, прыбірае дрэвы ў дарагія ўборы… Страсянуў Верасень з дрэў буйную расу – і дзіва! Упалі да камлёў зялёных сосен ды залатых бяроз драбнюткія званочкі! Зацвілі верасы! Таму і завуць месяц – верасень.  (Клаўдзія Каліна)
Багаты – бедны, зацвілі – адцвілі.
3. Пабудуйце разбураны Памылкай Памылкаўнай верш.Вызначце колькасць літар і гукаў у выдзеленых словах.
У просінь звузілася восень,
Падстрыгла крылы страказе,
Астатнік бусел сонца просіць,
Замёрзлы на адной назе.(Віталь Гарановіч)
Просінь – 7 літар, 6 гукаў.
Бусел – 5 літар, 5 гукаў.
4. Падкрэсліце словазлучэнні. Дакажыце, што выбраныя вамі адзінкі – словазлучэнні, а астатнія спалучэнні слоў не з’яўляюцца словазлучэннямі.
 Вялікі лес, ісці лесам.
 Бярозавы сок, стаяць каля сасны.
 зайсці ў хату, прыбраная хата.
 Наташына кніга, вясёлая Наташа.

6. Прадоўжы фразеалагізм:
1. Ваду ў ступе таўчы.
2. Дзясятаму заказаць.
3. Дзясятая вада на кісялі.
4. На мякіне не правядзеш.
5. Паказаць, дзе ракі зімуюць.
6.У тры пагібелі.
7.Чужымі рукамі жар заграбаць.

7. Прыгадайце аўтара і твор, адкуль узятыя наступныя радкі. Устаўце словы, замест пропускаў.
  Урывак з паэмы Я. Коласа “Новая зямля”
І з кожнай лісцевай галоўкі
Глядзіць твар восені-свякроўкі.
Павее ветрык –шурхнуць травы:
Няма ў ім ласкі, ні забавы.
Не – то не шолах каласочкаў,
Не смех блакітных васілёчкаў
У межах росных збажыны;
Не – то не музыка вясны,
А ціхі жаль і нараканне,
З жыццём і сонцам развітанне.

Занятак 2
1.Запішыце словы, устаўляючы прапушчаныя літары.
  Працэс, мэта, Морзе , пражэктар, шэрстка, экспарт, плісэ , суфле.
Растлумачце правапіс устаўленых літар.
Назавіце лексічнае значэнне незразумелых слоў.
Складзіце словазлучэнні, каб кожнае са слоў было галоўным.
Працэс – ход развіцця чаго-небудзь; актыўнае развіццё хваробы; парадак разбору судовых спраў
Мэта – тое, да чаго імкнуцца людзі і што хочуць ажыццявіць.
Морзе – азбука, якой карыстаюцца радысты, тэлеграфісты.
Пражэктар – асвятляльны прыбор, які пасылае яркі прамень ці пучок праменняў у пэўным напрамку.
Экспарт – вываз тавараў за мяжу.
Плісэ – дробныя паралельныя складкі на матэрыяле (тканіне), зробленыя шляхам спецыяльнай апрацоўкі
Суфле – назва кулінарных вырабаў (кандытарскіх, малочных, мясных) у склад якіх уваходзяць узбітыя бялкі.
Працэс творчасці, грамадзянскі працэс; недасягальная мэта; яркі пражэктар;
шэрстка звяра; экспарт тавараў; прыгожае плісэ; малочнае суфле
2. Складзіце з літар аднаго слова другія словы, але з умовай: лішніх літар не павінна быць.  Напрыклад: маяк – ямка.
Рама-- мара, амар, Арам; казка – казак; рака -- кара, арка; рамка -- марка, карма, марак;  ліпа – піла; сіла – ліса, салі;
3. Выпішыце ў адзін слупок словы, у якіх літар больш, чым гукаў, а ў другі – словы, у якіх гукаў больш, чым літар. Затранскрыбіруйце выпісаныя словы.
Выпішыце фразеалагізм, растлумачце яго значэнне
агульнай                                    ялінай
 адзін                                          вялікаю
 ідзе                                             сваёй
 агульны                                     рамантуе
 каршэнь                                    гатуе
 сядзеў                                        еў
                                                      яны
                                                      слухае
                                                      мурашыная
                                                      сям’я
                                                      як
                                                      яго
лынды біў – гультаяваў.
4. Пабудуйце разбураны Памылкай Памылкаўнай верш. Да выдзеленых слоў падбярыце сінонімы
Жывём мы ў азёрнай краіне,
Яе Беларуссю завуць.
Пад небам праменістым, сінім
Гасцінныя людзі жывуць. Ніна Галіноўская
 Краіна – край, зямля, старана, старонка.
Гасцінныя – хлебасольныя.                                            
5.Злучыце стрэлачкамі назвы сінтаксічных адзінак (левы слупок) з адпаведнымі прыкладамі (правы слупок)
Словазлучэнне                        Паляна каля возера                                                                                               
Просты развіты сказ              Многа прыгожых куткоў ёсць у беларускім краі.
Просты неразвіты сказ          Сонца свеціць, ды не грэе.       
Складаны сказ                        Снег шчыльна ўкрывае сонную зямлю белым
                                                    пакрывалам, але лес жыве.                   
                                            
6.Запішыце неабходныя словы, якія рыфмуюцца з папярэднімі, каб атрымаліся прыказкі:
Блізка відаць, ды далёка дыбаць.
Прыглядай гасцей , каб хадзілі часцей.
Дарагі не абед, а прывет.
Чым багаты, тым і рады.
Пытаецца люты, ці добра абуты.
Ад навукі мацнеюць рукі.
7.Адкажыце на пытанні:
1) Хто з беларусаў надрукаваў першую біблейскую кнігу? (Францыск Скарына)
2) Што абазначае слова “Біблія”? (кніга)
3) Як адным словам называецца народнае паданне пра паходжанне свету, жыццё прыроды і чалавека? (міф)

Занятак 3
1.Запішыце словы, устаўляючы прапушчаныя літары.
З першых літар дадзеных слоў складзіце новае слова, напішыце яго. Раскрыйце значэнне слова, выбраўшы правільны адказ.
Мова, адрас, урач, літара, егер, неадчэпны, недахоп, ерэтык.
Маўленне – гэта ўжыванне мовы ў працэсе абмену думкамі.
Галосныя о, э ў ненаціскным становішчы чаргуюцца з а.
2. Успомніце прыказкі пра дрэвы, прадоўжыце іх. Назавіце словы, дзе колькасць літар і гукаў не супадае.
Як асінка затрасецца, тады волік нап’ецца.
Садзі сады і ў маладосці, і ў старасці.
Ідзі ў родны край, там і пад елкаю рай.
На вярбе грушы не растуць.
Лес сякуць, трэскі ляцяць.
Адзін дуб у полі -- гэта не лес.
Ад яблыні яблык, ад елкі шышка.
Вялікага дуба з малым карэннем не бывае.
Крывое дрэва не выправіш.
Скрыпучае дрэва перастаіць здаровае.
Хто дрэва пасадзіў – дабро людзям зрабіў.
Як, нап’ецца, елкаю, растуць, сякуць, ляцяць, яблыні, яблык, елкі, бывае, крывое, скрыпучак, здаровае.
3. Адгадайце астранамічныя загадкі. Са словамі-адгадкамі запішыце словазлучэнні, праскланяйце іх.
Вечарам на цёмным полі
Хтось рассыпаў бочку солі.
І цяпер на цёмным полі
Зіхацяць крупінкі солі…
Што гэта? (зоркі)
Каля зорак блізка-блізка
Мільганула раптам рыска!
Як пабачыш рыскі ззянне,
Загадай сабе жаданне.
Што гэта? (знічка)
Мы можам спалучыць паглядам зоры
І так стварыць малюнкавыя ўзоры,
Відаць іх добра ў яснае надвор’е,
Узор той называецца … (сузор’е)
Хто ў дарозе калі заблукае,
Гэту зорку на небе шукае.
Зорка поўнач дакладна пакажа,
Як дадому ісці ўсім падкажа,
І дарога не будзе каварная,
Гэта зорка завецца … (Палярная зорка)
На вазках па небе недзе праязджалі два мядзведзі.
Сутыкнуўся воз з вазком –
Коўш праліўся з малаком.
Што гэта? (сузор’і Вялікай і Малой Мядзведзіцы, Млечны Шлях)
4. Пабудуйце разбураны Памылкай Памылкаўнай верш. Назавіце словы, дзе літары я, е абазначаюць два гукі. Да выдзеленых слоў падбярыце сінонімы.
Мурашка руплівая,
Ад працы шчаслівая,
Свой кут аббягае кругом.
У слоту і ў сонейка
Бярвенні-саломінкі
Яна валачэ ў свой дом. (Уладзімір Рунцэвіч)
Руплівая, шчаслівая, аббягае, яна.
Руплівая –  старанная.
Шчаслівая – шчасная, ашчасліўленая.
Кут – жыллё, месца.
Слота – непагадзь.
5. Размясціце сказы так, каб атрымаўся тэкст. Запішыце яго.
У вялікім зялёным гаі жыў пявун Салавейка. Кожную раніцу ён будзіў жыхароў гаю сваім цудоўным спевам, і Сонейка ўзыходзіла з радаснай усмешкай, назіраючы, як разам з яго спевам абуджаецца ўсё жывое. Сонейка несла ўсім святло і цеплыню, а Салавейка добры настрой і радасць ад кожнага дня.  Наталля Кісялёва
6. Выпішыце фразеалагізмы ў першы слупок, прыказкі – у другі. Растлумачце значэнне фразеалагізмаў.
Выйсці сухім з вады – застацца незаўважаным, душа ў душу -- дружна; зарубіць на носе – запоўніць надоўга, з галавы вылецець -- забыцца, куды Макар цялят не ганяў – вельмі далёка, на адной назе -- хутка.

	Выйсці сухім з вады
	Запас бяды не чыніць

	Душа ў душу
	Адклад не ідзе ў лад

	Зарубіць на носе
	Як гукнеш, так і адгукнецца

	З галавы вылецець
	Ваўкоў баяцца – у лес не хадзіць

	Куды Макар цялят не ганяў
	Прысядзь: госцем будзеш

	На адной назе
	Па абедзе госць едзе.



7. Хто з беларускіх паэтаў з’яўляецца аўтарам дадзеных вершаваных радкоў? Назавіце назвы вершаў.
а) Ніхто з дамашніх не згадае,
   Чым рэчка Костуся займае…
 Якуб Колас. “На рэчцы”
б) У любімай мове, роднай, наскай,
    Ах, якія словы: “Калі ласка!...”
 Пятрусь Броўка. “Калі ласка”

Занятак 4
1.Пабудуйце разбураны верш. Запішыце яго па памяці. Выпішыце словазлучэнні, абазначце ў іх галоўныя словы
Пахне хлебная скарынка
Цёплым ветрыкам, хваінкай,
Летнім дожджыкам грыбным,
Лугам, полем аржаным
І асенняй пазалотай,
Ды натхнёнаю работай. А. Дзеружынскі “Хлебная скарынка”

 Хлебная скарынка, цёплым ветрыкам, летнім дожджыкам,  дожджыкам грыбным, полем аржаным, асенняй пазалотай, натхнёнаю работай.

2. Адгадайце беларускія народныя загадкі :
Два парсюкі дзяруцца, а паміж іх пена цячэ. (Жорны і мука).
Б'юць каламі, рэжуць нажамі, за тое так лупяць, што ўсе яго любяць.
(Хлеб).
Без кліноў, без капытоў, само падыходзіць, ніхто яго не трывожыць. (Цеста)
Нарадзіўся без рук, без ног; як вырас - нічога не мог, а па смерці шмат дапамог. (Хлеб)
Тысячы брацікаў звязаны, адным поясам падпяразаны. (Каласы ў снапе)
Было жоўтым, вырасла зялёным, сонца пацалавала, зноў жоўтым стала. (Жыта)
Стаяць на полі браточкі: белыя раснічкі, залатыя вочкі. (Каласы)
Зрабіце фанетычны запіс выдзеленых слоў. Са словамі-адгадкамі складзіце простыя сказы, падкрэсліце граматычныя асновы .
Б’юць – [ б’йуц’]  , яго – [йаго]  , поясам – [ пойасам]  , зялёным --  [з’ал’оным]

3. З рассыпаных слоў складзіце сказы, гэта беларускія прыказкі і прымаўкі пра хлеб. Запішыце іх, пастаўце, дзе трэба, знакі прыпынку. Вывучыце прыказкі і прымаўкі  на памяць.
 Хлеб - усяму галава.
 Без працы няма чаго хлеба шукаці.
 Хто рана ўстае, у таго хлеба стае.
 Найсмачнейшы хлеб ад сваёй працы.
 Колькі ні думай, а лепш хлеба- сам не прыдумаеш.
 Без золата пражывеш, а без хлеба- не.
 Без солі не смачна, без хлеба не сытна.
 Маліна то маліна, але каб хлеба скарына.
 Без кавалка хлеба кепская  бяседа.
 Не той багаты, хто мае срэбра і злата, а той, хто хлеб мае.
 Хлеб і вада - няма галада.
 Хлеб над усім пануе.
 Лепш хлеб з вадою, як з бядою.
 Зямля -- маці, а хлеб -- бацька.
 Калі ёсць хлеба край, то і пад кустом рай.

4. Запішыце верш, устаўляючы патрэбныя літары. Пастаўце знакі прыпынку ў канцы сказаў. Назавіце клічныя сказы. Вызначце, колькі гукаў і літар у выдзеленых словах.
Ці гэта звычка, ці патрэба –
Адчуўшы лепшы ў свеце пах,
Я зноў цалую бохан хлеба,
Які трымаю ў руках.

Вось гэта водар! Ну й духмяны!
Смачней за ўсё, што з ім ядуць!
Але ж і варты той пашаны,
З якой на стол яго кладуць!

Ў ім болей кошту, чым каштуе.
Ды я без хлеба не магу –
Нібы ласунак ем – смакую
І, нібы скарб свой, берагу.  
                     Таццяна Дзям’янава
Хлеба – 5 літар і 5 гукаў, трымаю – 6 літар і 7 гукаў, вось – 4 літары і 3 гукі, ядуць – 5 літар і 5 гукаў, яго – 3 літары і 4 гукі, каштуе – 6 літар і 7 гукаў, ем – 2 літары і 3 гукі.
5. Запішыце верш, пастаўце знакі прыпынку. У першым сказе назавіце дзейнік і выказнік. Праскланяйце назоўнікі хлеб, край, хата. Вызначце, да якіх часцін мовы адносяцца словы вялікае, багацце, у, школе, цані.
Хлеб –вялікае багацце.
Хлебам слаўны родны край.
У сталоўцы , у школе, у хаце 
Хлеб цані і паважай.
                    (А.Вольскі)
Хлеб – дзейнік, багацце – выказнік.
Н. хлеб, край, хата
Р. хлеба, краю, хаты
Д. хлебу, краю, хаце
В. хлеб, край, хату
Т. хлебам, краем, хатай
М. аб хлебе, у краі, у хаце.
Вялікае – прыметнік, багацце – назоўнік, у – прыназоўнік, школе – назоўнік, цані – дзеяслоў.
6. Растлумачце значэнне фразеалагізмаў, падбярыце рускія адпаведнікі
Як пшаніцу прадаўшы – быць вельмі стомленым – без задних ног.
Чужымі рукамі жар заграбаць – дабівацца асабістай выгады, выкарыстоўваючы чужую працу – чужими руками жар загребать.
Соль зямлі – самае галоўнае, істотнае – соль земли.
Заварыць кашу – пачынаць цяжкую, клапатлівую справу – заварить кашу.
Круціцца як вавёрка ў коле – быць вельмі занятым – вертеться как белка в колесе.
Бáбкі (бíбікі) біць – гультаяваць – лынды бить, бить баклуши.

7. Прачытайце тэкст, вусна перакажыце яго. З дапамогай тлумачальнага слоўніка вызначце лексічнае значэнне выдзеленых слоў.
Традыцыя – звычай, парадак, нормы паводзін, якія перадаюцца ад папярэдняга да наступнага пакалення. 
Ацеслівы – сыры, клейкі, недапечаны (пра хлеб з недакіслага цеста.
Сімвалічны –
Каравай – круглы пшанічны пірог, спечаны для якой-небудзь урачыстасці.
Абярэг – 

8. Успомніце, як называецца мастацкі прыём, калі нежывым, неадушаўлёным прадметам і з’явам надаюцца ўласцівасці чалавека або жывых істот:
б) увасабленне;    

9. Сфармулюйце азначэнне паняцця загадка:
Загадка – гэта вобразнае апісанне ўтоенага прадмета ці з’явы, якое патрабуе разгадкі .

10. Падрыхтаваць вуснае выказванне на тэму “Хлеб – усяму галава”
Узор выканання
                            Хлеб – усяму галава
                                                           Спрадвеку чалавеку хлеб
                                                           Адной з важнейшых быў патрэб.
                                                           Народ назваў, відаць, таму
                                                           Хлеб галавою ўсяму.
  Хлеб… Якое маленькае слова, а які глыбокі сэнс. Хлеб – сімвал жыцця і працы. З даўніх часоў сустракалі хлебам-соллю жаданых гасцей, зернем жыта абсыпалі маладых, каб жылі яны дружна і багата. Хлеб, Радзіма, праца, народ… я нават не ведаю, ад каго я ўпершыню пачула гэтыя словы, але ведаю, што гэтыя паняцці непадзельныя. Чалавек стаў сапраўдным працаўніком і атрымаў упэўненасць у заўтрашнім дні, калі пачаў пахаць, сеяць, жаць. З даўніх часоў гавораць: “Колькі не думай, лепш за хлеб не прыдумаеш”.
  Бабуля мне расказвала, як даўней пяклі хлеб, а рабілі гэта прыблізна два разы на тыдзень.Жанчына ў дрэнным настроі ніколі не бралася за прыгатаванне хлеба. На печы ніхто не меў права ляжаць, калі ў ёй расло цеста. Людзі збіралі кляновыя лісты, імі ўсцілалі драўляную лапату, а наверх клалі цеста.Усе мы ведаем такую ісціну, што калі б на Зямлі засталіся толькі хлеб і вада, чалавецтва  не знікла б, а прадаўжала жыццё. Таму можна з упэўненасцю сцвярджаць, што хлеб – гэта аснова жыцця. Хлеб, здабыты нялёгкай сялянскай працай, спрадвеку лічыўся галоўным багаццем краіны.
  Пагадзіцеся, што назваць хлеб звычайным прадуктам наўрад ці ў каго павернецца язык. Хлеб святы, ён нібы жывы – так адносяцца да хлеба беларусы спаконвеку. З пакалення ў пакаленне перадаецца гісторыя пра тое, як у мінулыя часы чалавек, які скінуў хлеб, цалаваў яго і абавязкова з’ядаў. Захавалася такая традыцыя і ў нашай сям’і, а яшчэ мы просім у хлеба прабачэння.
  Адносіны нашага народа да хлеба адлюстраваны ў прыказках і прымаўках, Зараз я прыгадаю некаторыя з іх: “Будзе хлеб, будзе і абед,” “Хто працу паважае, той хлеб не кідае”, “Найсмачнейшы хлеб ад сваёй працы”
  Хлеб прыходзіць на наш стол у выніку цяжкай працы, таму трэба берагчы яго і адносіцца па-гаспадарску, бо хлеб – багацце нашага народа.                                                        (Захар Ф.)

Занятак 5
1.Выпішыце правільна напісаныя словы
Пазначце род назоўнікаў
Рэдактар (м),  чэрствы, катэт (м), панэль (ж), ветэран (м), дэталь (ж), тэатр (м), кашнэ (нескланяльны, н), экзэмпляр (м).
2. Запішыце верш, устаўляючы прапушчаныя літары.Назавіце службовыя часціны мовы. Вызначце род і лік прыметнікаў.
Ад дрэва да дрэва ідзе пехатой
Кастрычнік, мастак адмысловы,
І фарбай бурштынавай і залатой
Малюе лісточкі ў дуброве.
Зірні: ён і сам, адступіўшы на крок,
Глядзіць на абсяг маляўнічы.
І робіць апошні агністы мазок,
І подпіс выводзіць”Кастрычнік”  (Алег Мінкін)
Ад, да, у, на, на – прыназоўнікі.
І, і, і, і, і – злучнікі.
Адмысловы – муж. род, адз. лік. Бурштынавай, залатой – жан. род, адз. лік. Маляўнічы -- муж.род, адз. лік. Апошні агністы -- муж. род, адз. лік.
3. Адкажыце на пытанні-загадкі:
1.	Колькі сыноў у зімы? (3)
2.	Назавіце малодшага сына восені (верасень)
3.	Старэйшы сын вясны .. (май)
4.	Сярэдні сын зімы ... (студзень)
5.	Ніхто не пужае, а ўся дрыжыць (асіна)
6.	Ці расце дрэва зімой? (не)
7.	Якая расліна дае лепшы мёд? (ліпа)
8.	Лісце якога дрэва ападае зялёным? (алешына)
9.	Якое дрэва раз у год прыбіраюць? (елку)
Запішыце ў транскрыпцыі падкрэсленыя словы.
[Кол’к’і]   ,  [пужайэ]  , [дрыжыц’]  , [йакайа]  , [дайэ]  , [ападайэ ] , [прыб’ірайуц’]
4. Пабудуйце разбураны Памылкай Памылкаўнай верш. Да падкрэсленага слова падбярыце сінонімы.
Стаіць,
Выглядаючы з жыта,
Як зорачка-знічка
Здалёк,
Што ўпала
Іскрынкай
З блакіту,
Палеткаў краса –
Васілёк. (Авяр’ян Дзеружынскі)
Васілёк – валошка
5. Браць сябе ў рукі     
Падмазваць пяткі     
Замятаць сляды
Вылузвацца са скуры
Прыкусіць язык
Ранняя птушка
6. Прачытайце тэкст. Вызначце стыль маўлення.Запішыце, выправіўшы пунктуацыйныя і арфаграфічныя памылкі.
 Раскошна пачувалі сябе дрэвы. Бярэзіны стаялі купкамі, бытта сышліся пахваліцца, у якой з іх удалася глыбейшая “ралля” на зямлі. Меднастволыя сосны гонка мкнулі ўвысь, стараючыся кронамі злавіць сонца. Вастраверхімі стагамі зелянелі пры палянках яліны. Побач, шырока раскінуўшы вузлаватыя рады, драмалі дубы. А вакол бярэзін, сосен, елак, дубоў усё хадзілі і хадзілі пахкія цені, бытта нешта вышукваючы на доле. Яраслаў Пархута
Стыль – мастацкі.
7. Знайдзіце лішні элемент у пераліку і растлумачце свой выбар.
 Метафара, параўнанне, аповесць, эпітэт, увасабленне.
Лішні элемент – аповесць.

Занятак 6
1.Перакладзіце словы на беларускую мову, вызначце род і скланенне назоўнікаў.
1.Адозва (ж, І), акраец (м, ІІ), апенька (ж, І), бацвінне (н, ІІ), брыво (н, ІІ), валяр’ян (м, ІІ), гліцэрына (ж, І), даёнка (ж, І), дроб (м, ІІ), жазло (н, ІІ), засаўка (ж, І), змеяня (н, ІІ), зябліва (н, ІІ), камода (ж, І), крышанка (ж, І), навісь (ж, ІІІ), нарасць (ж, ІІІ), насып (м, ІІ), невук (м, ІІ), палын (м, ІІ), пара (ж, І), помста (ж,І), пыл (м, ІІ),  струмень (м, ІІ), табака (ж, І), туфель(м, ІІ) 
2.Вывучыце верш на памяць. Назавіце колькасць гукаў у выдзеленых словах.
Жыццё падарыла нам дзіва:
Як ветрыку лёгкі павеў,
Аднойчы пачуеш — “Радзіма”,
Пасля зразумееш — навек.
I будуць дарогі вяртацца
У той незабыты куток,
Дзе ў квецені белых акацый
Жыцця твайго чысты выток.
Дзе змалку да болю знаёмы
I дрэвы, і твары людзей,
I роўнага болей якому
Ніколі не знойдзеш нідзе.
                       Мікола Пракаповіч
Пачуеш – 7 гукаў, будуць – 5, знаёмы – 7, якому –6.

3. Пабудуйце разбураны Памылкай Памылкаўнай верш.
Гуляе ў полі завіруха
Так уладарна, так свавольна.
Спрачацца з ёй – ці хопіць духу?
Трывожна дрэў скугоча голле.

Завея лютая шалее
І замятае далягляды.
Няўжо ад промняў санцавейных
Зімы не скончыцца улада?
                       Мікола Шабовіч
4. Прачытайце тэкст. Пастаўце, дзе не хапае, коскі. Устаўце прапушчаныя літары, раскрыйце дужкі
  Хлеб не толькі берагчы, але і паважаць трэба. У даўнейшыя часы, бывала, як канчала сям’я палуднаваць, старэйшы змахваў са стала хлебныя крошкі сабе на далонь і – у рот. Каб нават з макавае зернетка дарма не прапала. Калі ж хто-небудзь, седзячы за сталом выпадкова выпускаў лусту хлеба з рук, дык паднімаў яе з падлогі, абдзьмухваў з усіх бакоў і казаў:
--Даруй, бацюхна-хлеб!
  Вось як!
  Гляджу на  хлеб. Удыхаю яго непаўторны дух. А перад вачамі ўзнікае поле. І жыта ў полі. Або пшаніца. Весела перазвоньваюцца каласы пад ветрам. Быццам незлічоныя залатыя званочкі… Артур Вольскі
5. Запішыце словы ў алфавітным парадку, пастаўце націскі:
Абкапаны, брыкацца, вусы,гушкаць, закрутка, засцежка,катаваць, кухар, мігаць, пісьменнасць, рассячы, спіна,супавы,учадзець.
6.Са слоў у дужках выберыце патрэбнае, каб утварыўся фразеалагізм.
Вакол пальца абвесці, 
За  нос вадзіць
Зубы на паліцу класці
Камар носа не падточыць
Хоць  рэпу сей
Шукай у полі  ветру
Лавіць варон
7. Узнавіце ў прапанаваным урыўку прапушчаныя словы. Укажыце назву верша і аўтара паэтычных радкоў.
Не выйшаў ты і ў гэты раз
Мяне спаткаць, паднесці рэчы…
Ля весніц толькі зноў твой вяз
Крануў галінамі за плечы.
Верш “Бацьку” Рыгора Барадуліна

Занятак 7
1.Устаўце прапушчаныя літары
Падбярыце да слоў прыметнікі і запішыце словазлучэнні.
З любымі трыма словамі складзіце апавядальныя няклічныя сказы. 
Кіндар-сюрпрыз, лідар, менеджар, світар, фламастар, шніцаль.
Шакаладны, палітычны, знаёмы, прыгожы, чырвоны, смачны.
2. Пабудуйце разбураны Памылкай Памылкаўнай верш. Да выдзеленых слоў падбярыце антонімы
Зноў заявіліся гракі.
Ад іх чарод чарнее поле.
Знікаюць мігам чарвякі
У іх галодным цёмным горле.
Грак не пяюн, і ўсё ж скажу:
Люблю яго за клопат весні,
За хлебаробскую душу…
А будзе хлеб – і будуць песні. Леанід Галубовіч
Чарнее – бялее, знікаюць – з’яўляюцца, галодны – сыты, цёмны – светлы, люблю  -- ненавіджу.
3. Прачытайце тэкст, устаўце прапушчаныя літары. Назавіце назоўнікі ІІ скланення, пастаўце іх у месным склоне. Перакажыце змест тэксту.
               Па арэхі
  Сярэдзіна верасня.
  Вечарэе. Дзьме лёгкі вятрыска.З алешніку, які пачынаецца адразу за вёскаю, даносіцца гаркаваты пах прывялай атавы і бульбоўніку.
  Шарахцяць лістотай каля возера дубы. Возера неспакойнае. На бераг коцяцца хвалі з белымі грабянямі.
  Над узлескам высока ляцяць жураўлі. Радуюся, што зіма яшчэ далёка, і збіраю каля возера ў ляшчынніку арэхі.
  Раптам убачыў у возеры дзвюх вавёрак. Выставіўшы з вады мордачкі і задраўшы ўверх, нібы сцяжкі, пушыстыя хвосцікі, яны плылі па вадзе ў бок ляшчынніку.
  “Па арэхі вавёркі плывуць ажно з процілеглага берага, з сасонніку, -- здагадаўся я. – Не мне ж аднаму імі ласавацца”.
  Каб не спалохаць звяркоў, схаваўся за кустамі.
  А вавёркі выбраліся з вады дый на ляшчыну скокнулі.  Янка Галубовіч
Верасні, вятрыску, алешніку, паху, будьбоўніку, возеры, дубе, беразе, узлеску, жураўлі, ляшчынніку, арэху, сцяжку, хвосціку, баку, сасонніку, звярку, кусце.
4. Запішыце тэкст, выправіўшы арфаграфічныя і пунктуацыйныя памылкі.
  Даспела збажына. Шчыльнай сцяной, у рост дарослага чалавека, стаіць жыта. Сама назва гэтай расліны пра сябе гаворыць: жыта – жыццё. Блізкія словы. Пшаніца – тая крыху ніжэйшая. І жыта і пшаніца галоўным чынам на хлеб ідуць. З жытняй мукі чорны хлеб пякуць. З пшанічнай – белы. А вунь авёс. Ростам ён яшчэ ніжэйшы за пшаніцу. І колас у яго не тугі, а развесісты. Затое вусы-асцюкі – ух якія калючыя! З аўса геркулес робяць. А каша з геркулесу і смачная і карысная. Хто есць яе, той расце, як кажуць, не па днях, а па гадзінах і сілы хутка набіраюцца. Артур Вольскі

5. Разгадайце шарады—назавіце зашыфраваныя словы паводле семантычнага апісання іх частак. Вызначце род слоў-адгадак.
1.Парасон -- м;  2. Таксі -- нескланяльны;  3. Абрус – м.;  4. Паслён -- м;  5.Маладзік – м..
6. Выпішыце складаныя сказы, падкрэсліце ў іх граматычныя асновы.
  Наадварот, зімародак з птушынай сям’і, якая жыве на поўдні, дзе ніколі не бывае зімы. А прылятае ён да нас у красавіку, калі рэкі, зламаўшы ледзяныя аковы, пасля паводкі вярнуліся ў рэчышча.
   Такая назва вельмі вельмі пасуе птушцы, бо хвосцік у яе сапраўды куртаты, быццам абрэзаны.  Галоўка і шырокія крылы сінія, спінка і надхвосце блакітныя, з зялёным адлівам, а тулаўца рыжае, нібы абпаленае полымем. 
7. Патлумачце значэнне слоў, выпісаных з вучэбнага дапаможніка “Беларуская літаратура” для 5 класа
Эпіграф – яркае выказванне, якое змяшчаецца пасля загалоўка твора або раздзела і выяўляе яго асноўную думку.
Брама – вароты ў двор дома.
Поплаў – луг у пойме ракі.
Скнара – вельмі скупы чалавек.
Зажурыцца – засумаваць, замаркоціцца.

  Занятак 8
1.Пра каго наступныя словы? Замест шматкроп’я напішыце слова.
 Маці.
Дабрыні – дапаўненне, назоўнік.
Падарыла – выказнік, дзеяслоў.
Яна – дзейнік, займеннік.
Простых – азначэнне, прыметнік.
2. Пабудуйце разбураны Памылкай Памылкаўнай верш. Запішыце яго па памяці. Выпішыце словы, дзе літары е, я абазначаюць два гукі.
Мая маці добрая такая,
Мая маці проста залатая!
А ўжо так мяне матулька любіць.
Кожны раз і песціць, і галубіць,
І да сэрца горне, і мілуе,
І так шчыра – моцна пацалуе.
І прамовіць ласкавае слоўца.
І сама засвеціцца, як сонца! (Ніл Гілевіч) 
Мая, добрая, такая, залатая, мілуе, пацалуе, ласкавае, як.
3. Запішыце верш, пастаўце, дзе трэба, знакі прыпынку. Назавіце звароткі. Растлумачце значэнне падкрэсленага слова.
    Маці
Ступлю на родны свой парог
Насустрач маці.
Пытаецца:”Ну што, сынок,
Стаміўся, мабыць?”
 А ў самой сляза з вачэй
Цячэ паволі…
Душу самотай апячэ,
Агорне болем.
За плечы ціхенька крану
Сівую маці,
Яе ласкава прыхіну:
“Не трэба плакаць…”
Слязу змахне яна рукой
І пасвятлее…
І ўся – і тварам, і душой
Памаладзее…(Міхась Башлакоў)
Зваротак – сынок.
Самота – адзінота, смутак, туга.
4. Прадоўжыце прыказкі і прымаўкі, вывучыце іх на памяць.Да слова мама падбярыце эпітэты.
Няма лепшага сябра, чым родная матуля. 
Сэрца мамы, лепш за сонейка грэе.
Пры сонейку цёпла, пры мамцы добра. 
Маміна крыло і ў мароз цёплае.
У каго мамка родненька, у таго сарочка беленька.
Няма той крамкі, дзе б прадаваліся родныя мамкі.
У каго матка, у таго галоўка гладка.
Думала мама выйсцi за пана, ажно тата ўзяў
Мама – дарагая, добрая, нястомная, родная, сціплая, шчаслівая, адзінокая, сумная, журботная…
5. Запішыце сказы, пастаўце знакі прыпынку, устаўце, дзе трэба, прапушчаныя літары.
Матулі! Схіляем перад вамі галовы. Молімся Богу, каб узнагародзіў вас вечным шчасцем і спакоем. Молімся за вашу чулую любоў, мамы, якой  саграваеце ў дні радасныя і ў дні хвароб. Чыстыя і святыя нашы мамы. Абаронцы нашы любыя.Мы заўсёды будзем памятаць вашы ўрокі: паважай старасць, не смейся з нямоглых, дапамажы слабаму. Мамінай навукай мацуем нашы душы. Мы вас любім!
Са словам матуля складзіце два сказы, каб у першым яно было звароткам, а ў другім – дзейнікам. Зрабіце фанетычны запіс наступных слоў: схіляем, чулую, любоў, якой, памятаць, любім.
Схіляем –[ с’х’іл’ай’эм ] , чулую  --  [чулуй’у]   , любоў --  [л’убоў]  , якой --  [й’акой]  , памятаць --  [паматац’]  , любім --  [л’уб’ім]
6. Запішыце выказванні паэтаў, пастаўце знакі прыпынку
“...Наўчыўся я слоў беларускіх ад маці”, - прызнаваўся пясняр Янка Купала. “Ад маці ўся мая навука”, - сугучны з ім Максім Танк.
 “Мама – мая небадарная Біблія, якая мяне да жыцця прыручыла”, - сцвярджае Рыгор Барадулін. 
“Я ў творчасці – маці сваёй паслядоўнік”, - паведаміў нам Пімен Панчанка.
 “Я музу параўнаў бы з роднай маці”, - высока ацаніў сваю матулю Аркадзь Куляшоў.
8. Назавіце аўтара верша і запішыце радкі поўнасцю.
        Мама 
Калі пушок прабіўся над губою
і ў сны
прыйшло
дзявочае імя,
я ні аб чым не раіўся з табою,
Матуля адзінокая мая.
Мне сорамна здавалася часамі
Сярод хлапцоў — цыбатых забіяк —
Назваць цябе, як у маленстве, «мама»,
Таму часцей не называў ніяк.
А вечарамі, слова не сказаўшы,
Ішоў блукаць каля чужых варот
І пазіраў, як у акенцы нашым
Мігаў у лямпе да світання кнот.
Не спала ты асеннімі начамі,
Хоць падала ад зморы галава,
Глядзела ў змрок вільготнымі вачамі,
Прывычная да гора ўдава.
Ты прала кужаль, ты капала гліну,
А ў час жніва зусім не чула ног,
Ды гаварыла ласкава пра сына:
«Хай падрасце, няхай паспіць сынок».
і зноў сама збіралася па дровы,
А ў валасах гусцела сівізна —
«Хоць бы сказаў ён ласкавае слова,
Хоць бы, як колісь, мамаю назваў».
...Прайшлі гады. Мы пасівелі самі,
і, мабыць, крыўдна мне не аднаму,
Што гэгае святое слова «мама»
Цяпер сказаць ужо няма каму.
             Сяргей Грахоўскі
Метафары: у сны прыйшло дзявочае імя, падала ад зморы галава, у час жніва не чула ног...
9. Якія з пералічаных казак адносяцца да літаратурных?
 “Чужое багацце”, “Зачараваная гаспадарка”,  “Нямоглы бацька”

10. Падрыхтаваць вуснае выказванне на тэму “Мая матуля”
 Узор выканання
                                      Мая матуля
  Мамачка, матуля, мамуся… Такімі словамі я называю сваю маму, ад прамоўленых слоў залежыць яе настрой, самаадчуванне. Мая мама вельмі працавіты чалавек, у працу ўкладае сваю душу, а працуе яна ў Глыбокім на малочным камбінаце, ёй цяжка кожны дзень дабірацца да працы, яна прыязджае дамоў стомленая. Бачылі б вы, як лагодна пачынае ўсміхацца мама, калі я яе сустракаю ласкавымі словамі, прыгатаванай вячэрай, радую добрымі адзнакамі ў школе. Мая мамачка добрая, чулая, яна заўсёды аддае апошняе, а яе пацалункі гояць лепш за любыя лекі. Хочацца ўзгадаць урывак з верша Юрася Свіркі са словамі, якія тычацца і маёй мамы:
    Ёсць матчына любоў,
    Яе не зблытай
    З ніякай, бо няма нідзе такой –
    Пяшчотнай, бескарыслівай, адкрытай,
     Шчаслівы ты, пакуль яна з табой.
 Пра мацярынскую дабрыню, цеплыню, пра любоў маці, яе чуласць, спагадлівасць, сардэчнасць, заклапочанасць мудры народ склаў нямала прыказак і прымавак: “Пры сонейку цёпла, пры мамцы добра”, “Маміна крыло і ў мароз цёплае”, “У каго маці родненька, у таго сарочка беленька”, “Самы вялікі грэх – пакрыўдзіць маці”. Пагадзіцеся: у гэтых словах шчырая праўда.
 А які зычны і ласкавы ў маёй мамы голас! Які цікавы пагляд вачэй! Якая прыгожая мая матуля! І я хачу, каб яна заставалася такой на ўсё жыццё, а я буду аддаваць цеплыню свайго сэрца ёй, клапаціцца , любіць, паважаць заўсёды, прыносіць ёй толькі радасць і добрыя эмоцыі.
 Любіце сваіх матуль!
  Для сваёй матулі я напісала верш- сінквейн: 
Мама.
Родная, мілая.
Люблю, аберагаю, паважаю.
Заўсёды буду клапаціцца і радаваць.
Дом . (Марыя Б.)

Занятак 9
1.Знайдзіце “трэцяе” лішняе слова ў кожным радзе.
Напішыце яго правільна.
Вызначце  род “лішніх” слоў.
Сальфеджыа (несклан., н), ветэран (м), катэт (м), характар (м), кашнэ (нескл., н), рысора(ж)
Кашнэ – шалік на шыю.
2. Пабудуйце разбураны Памылкай Памылкаўнай верш. Назавіце словы, дзе колькасць літар і гукаў не супадае
Лістапад 
Як малое птушанятка,
Перабег лісток дарожку,
Кінуўся за жоўтым статкам,
Мільганулі толькі ножкі.
Закружылі па асфальце
За чародкаю чародка.
Любыя, не адлятайце – 
Будзе вырай ваш кароткі.
(Васіль Вітка)
Як, малое, мільганулі, толькі, асфальце, чародкаю, любыя.
3.Запішыце, якім членам сказа з’яўляюцца падкрэсленыя ў сказах словы.Устаўце прапушчаныя літары.
Вайна прынесла столькі гора, што немагчыма палічыць.
Прыйшла нарэшце Перамога!
У неба чыстае ляціць 
Сцяг Перамогі, як праменні.
Дзень Перамогі – гэта свята надзеі, мужнасці і міру.

4.Пастаўце націскі ў словах, праверце сябе па слоўніку. З любымі трыма словамі складзіце сказы.
Алфавіт, маленькі, спіна, стары, адзінаццаць, магазін, кіламетр, выпадак, ласкавы (пяшчотны), некаторыя, крапіва.
5. Запішыце дзве прыказкі, у якіх не пішацца з назоўнікамі асобна, і дзве прыказкі, дзе ёсць назоўнікі, якія з не- (ня-) пішуцца разам.
Час не конь, не падгоніш і не прыпыніш.
Рак – не рыба, кажан – не птушка.
Папаўся ў нерат: ні ўзад, ні ўперад.
За аднаго вучонага дзесяць невукаў даюць.
7.Пададзены прозвішчы беларускіх пісьменнікаў, замест пропускаў запішыце іх імёны.
Рыгор Барадулін, Максім Багдановіч, Уладзімір Караткевіч, Пятрусь Броўка, Паўлюк Трус, Яўгенія Янішчыц.

Занятак 10
1.Запішыце словы, устаўляючы, дзе трэба, мяккі знак ці апостраф:
Збіральнік, дзевяцьсот, дзвесце, меншы, здароўе, надвор’е, свежасць, дзверы, сям’я, салаўі, камусьці, радасцю, мядзведзь, песня
2. Пабудуйце разбураны Памылкай Памылкаўнай верш. Колькі разоў вымаўляецца гук [ й]  у вершы Л. Пранчака.
       Возера Свіцязь
Зямлі маёй
Блакітная расінка.
Свіцішся ў лесе,
Возера-іскрынка.
Празрыстае,
Чысцюткае да донца.
Пяшчотнае і цёплае,
Як сонца.
Ты ўзор высокі
Вечнай прыгажосці.
З трымценнем еду 
Да цябе ў госці.
Люблю цябе,
Табою ганаруся,
Жамчужына 
Каханай Беларусі. Л. Пранчак
Гук [й] вымаўляецца 12 разоў.
3. Запішыце, якой часцінай мовы з’яўляюцца выдзеленыя ў сказах словы.
Не трэба мовы (назоўнік)роднае цурацца – на (прыназоўнік)покуце ёй (займеннік)месца, ля (прыназоўнік) святых (назоўнік).
На мове роднай (прыметнік) пела песні маці і (злучнік) казкі баіла бабуля мне (займеннік).
Каб бавіць час прыемна (прыслоўе)  і  (злучнік)цікава (прыслоўе), займіцеся карыснай, дзеці, справай (назоўнік).
Спее (дзеяслоў) ў полі жытнім коласам мова Танка, Віткі, Коласа.
Над  (прыназоўнік)Беларуссю сумным клінам гусі (назоўнік) развітваюцца з намі (займеннік) да вясны.
4. Запішыце сказы, устаўце дзеясловы.
  Увесну, улетку, увосень і ўзімку – ніколі не моўкне ў пушчы птушыная песня. Свішча шпак, цінькае сінічка, стракоча сарока, кракае качка, буркуе голуб, кукуе зязюля, цёхкае салавей, клякоча бусел, курдыкае жораў.

5. Запішыце тэкст, паставіўшы знакі прыпынку, дзе трэба. Назавіце стыль маўлення. Напішыце, колькі зычных гукаў у кожным падкрэсленым слове (улічваючы не напісанне слоў, а іх вымаўленне)
                      Слёзы лілеі
  Цёплы ліпеньскі дзень. Свеціць яркае сонейка. Святланка прыйшла на рэчку. Падабаецца ёй сядзець на беразе. Назіраць, як кружаць над беласнежнымі лілеямі сінякрылыя стракозы.
  --На вось, мой падарунак,–  падышоў да яе незнаёмы хлопчык і падаў некалькі лілей.
  -- Не трэба было іх ірваць! – сказала дзяўчынка.
  -- Знайшла што шкадаваць, -- сказаў  хлопчык. – Вунь колькі іх у рэчцы!
  --Без іх жа стане зусім сумна і мне і стракозам. Ды і сонейку таксама.
  --Як сонейку? – здзівіўся хлопчык.
  Зразумела Святланка, што хлопчык нічога не ведае пра рачных прыгажунь.
  --Калі свеціць сонейка – цвітуць і лілеі. Дораць усім сваю прыгажосць. І матылькам, і стракозам. Усім, хто бывае тут, -- растлумачвала дзяўчынка. – А пойдзе дождж – яны згортваюць свае белыя пялёсткі і знікаюць пад вадой. Чакаюць, пакуль сонейка не з’явіцца зноў. Сумна тады на рэчцы…
  Слухаў хлопчык дзяўчынку, а побач на траве ляжалі завялыя лілеі. З белых пялёсткаў сцякалі чыстыя кропелькі рачной вады. Хлопчыку здавалася, што гэта слёзы лілеі.  Фама Рамашка  
Яркае – 4; дзяўчынка – 5; сонейку – 4.
6. Прачытайце тэкст. Зрабіце вусны падрабязны пераказ.
                    Журавель 
  Хочаце ведаць, як вясна-красна святкуе перамогу над зімою?  Тады гайда з кватэры альбо хаты! На вуліцу. За ваколіцу. Да рэчкі.У лес ці поле. Пасля давай спынімся, сцішымся і прыслухаемся.
  Чуеце радасны бадзёры перазвон?
  Гэта звіняць на зямлі ручайкі, а ў небе – пералётныя птушкі, што вяртаюцца з выраю. І з кожнай хвілінай шырыцца, мацнее вясновае шматгалоссе.
  Раптам – што за дзіўныя гукі? “Курлы!.. Курлы!.. Курлы!..” Быццам дзесьці высока-высока пад аблокамі зайгралі звонкія срэбныя трубы. Ды не дзве і не тры, а сапраўдны аркестр. Так пераможна трубяць у гонар вясны шэрыя жураўлі, якія спяшаюцца да родных гняздоўяў.
  Жураўлі ці журавы, як яшчэ іх часам называюць, надзвычай прыгожыя птахі. Усе як адзін рослыя, дужыя, самавітыя. І, бадай, найлепшыя танцоры ў птушыным свеце. Асабліва хораша яны танцуюць на світанні, калі ўзыходзіць сонца. Прыляцяць на ціхую балацяніну, збяруцца ў карагод і пускаюцца ў скокі, падпяваючы сабе гарэзлівым курлыканнем. А колькі ў тых скоках весялосці! Журавы то кланяюцца адзін аднаму, то распускаюць крылы, то ходзяць упрысядку, то бегаюць па лугавіне навыперадкі. Птушыны цырк дый годзе! Уладзімір Ягоўдзік
7. Закончыце фармуліроўку тэарэтычнага паняцця
 Перанясенне ўласцівасцей адной з’явы на іншую, чым-небудзь падобную да яе называецца … метафарай.

Занятак 11
1.Спішыце словы, уставіўшы літары е , я :
Растлумачце лексічнае значэнне слоў: л..генда, к..раміка, круп’.., кал..ндар.
Знайдзіце лішняе слова па часцінамоўнай прыналежнасці
Дзявяты, легенда, герой, кераміка, дасье, пяцярня, круп’е, памяць, дробязь, каляндар.
Легенда – вуснае народнае апавяданне аб якой-небудзь падзеі ці чалавеку, не пацверджанае гістарычнымі дакументамі.
Кераміка – розныя вырабы з абпаленай гліны, напрыклад фарфор. Ганчарная вытворчасць.
Круп’е – саўладальнік або служачы ігральнага дома, распарадчык гульніі банкоўшчык.
Каляндар – даведачная табліца або кніжка, у якой пералічаны ўсе дні года з рознымі дадатковымі звесткамі; спосаб злічэння дзён у годзе; размеркаванне асобных відаў дзейнасці па днях, месяцах.
Дзявяты – лічэбнік.
2. Пабудуйце разбураны Памылкай Памылкаўнай верш. Вызначце спражэнне дзеясловаў
              На паляне
На паляне цішыні лясной,
Дзе пчалой пазвоньвае крыніца.
Чэрвеньскай асыпаны расой,
Спяць чабор, мятліца, медуніца.
Сонца разбудзіла ўжо даўно
І зязюлю з сойкай, і сініцу.
А яны спяць серабрыстым сном
Абыдзіце іх і не будзіце!  М. Танк
Пазвоньвае ( ), спяць ( ), разбудзіла ( ), спяць ( ), абыдзіце ( ), не будзіце ( ).
3. Прачытайце тэкст, вызначце стыль і тып маўлення. Перакажыце змест тэксту.
                             Зоркі ў траве
  Пасля дажджу паветра пахла азонам. Дыхалася лёгка, на ўсе грудзі.
  Лес пазелянеў, не пазнаць яго цяпер, вясною. У зялёныя касынкі прыбраліся бярозкі. Кволыя ліпкія лісточкі павыстаўлялі на сонца таполі і вольхі.
  Калі мінуў курган, парослы хвойнікам, ужо блізіўся надвячорак. Садзілася на спачын за лес сонца. У яго апошніх промнях купаліся макаўкі дрэў.
  За альшанікам каля дарогі звонка пералівалася ручаінка. Каля яе было многа чаромхі, і сюды з усёй акругі на агляд птушынай самадзейнасці паспелі ўжо зляцецца салаўі. То тут, то там былі чуваць іхнія флейты. Салоўкі стараліся адзін перад адным, як на спаборніцтве.
  Стаю, слухаю песню саловак і бачу, што ўся трава спрэс усеяна маленькімі блакітнымі зорачкамі. Як усё роўна іх насыпалі сюды з бязмежна высокага купала неба.
  Гэта ў траве незабудкі цвілі.  Янка Галубовіч
Стыль – мастацкі, тып – апавяданне.
4. Прачытайце афарызмы Тамаша Ляшонка. Якой тэме яны прысвечаны? Вывучыце на памяць 5 афарызмаў, якія найбольш спадабаліся.
Бо я ўголас скажу, што на свеце/ Лепш за нашу Радзіму няма. (Прызнанне ў любові)
Ён быў дзівак, бо ўсім вядома./ Хоць край ахутаны смугой, / выгод шукаць найлепей дома, / Чым іх знаходзіць за мяжой.(Эмігрант)
Беларусь! Ты завеш да сябе/ Зорным бляскам расы на вярбе,/ Вечным водарам свежай раллі… (Беларусь!)
Як не шукала птушка ў небе славы,/ Так я не адрываўся ад зямлі. (Зайзросціў птушцы)
Я ж да зямелькі роднай прыкаваны/ Сыноўняю любоўю назаўжды. (Зайзросціў птушцы)
Тут шмат пачуў паданняў і легенд,/ Да скарбніц ведаў злёгку далучыўся/ І атрымаў галоўны дывідэнт -- / Любіць свой край цудоўны навучыўся. (Запаветнае)
Зямлі бацькоўскай лепш бы пакланіцца/ За тое, што яшчэ трывае нас. (Каб не згубіцца паміж выкапнёвых)
Быць беларусам – ганарова! (Шаную сілу, што належыць слову)
Як і раней, мне так прыемна сёння/ Па тых пагорках моўчкі пахадзіць (Бацькаўшчына)
Але табе не здраджу я ніколі,/ Куток зямлі з маленства дарагі. (Бацькаўшчына)
Даруй ты мне, куток маленства мілы,\ што меў спатканні рэдкія з табой. (Шлях вяртання)
Каб даў мне Бог на нейкі момант крылы,/за акіян бы я не скіраваў,/ А ў той куток, дзе прадзедаў магілы/ І бацька мой у полі шчыраваў. (Выбар)
Усё прайшло, а на душы трывожна/ За горку Мамчыну, за родны сэрцу кут.(Непагадзь)
Калі любіць Радзіму не на словах,/ То кут маленства нельга не любіць. (Адказ сябру)
Я бачу ў снах мясціны дарагія,/Бо жыць без іх, здаецца, не магу.(Гарадзішча)
Дарог у свеце – як у небе зорак,/ Між іх – адна. І мне вядома, што/ Яе пачатак – бацькаў панадворак,/ А дзе канец – не ведае ніхто. (Шляхі-дарогі)
А цэнтр сусвету – усё-ткі вёска,/ З якой пачаўся шлях у свет. (Мы часта вёскі пакілаем)
Мясцін на свеце знакамітых многа./ Высокіх гор і паўнаводных рэк,/ Але ж чаму заўжды вядзе дарога/ Туды, дзе свет убачыў чалавек? (Успамін)
Ляцяць гракі ад ранку да змяркання,/ У родны кут спяшаюцца яны,/ Вяртаюцца да месцаў гнездавання,/ Бы ў бацькаў дом удзячныя сыны. (Ляцяць гракі)
Маленства кут! З глыбокім хваляваннем/ Я зноў ступіў на родную зямлю./ Хачу паспець яшчэ перад змярканнем/ Сказаць аб тым, як я цябе люблю. (Маленства кут)
Тэма – родны край, Бацькаўшчына, радзіма.
5. Прачытайце пра этымалогію (паходжанне) слоў.
 Алфавіт. Дзве першыя літары грэчаскага пісьма называліся альфа і бета (у сярэднегрэчаскім вымаўленні – віта). Яны былі ўзятыад фінікійцаў, якія карысталіся іерогліфамі. Першы ў радзе іерогліфаў меў выгляд галавы быка (бык па-фінікійску – алеф), другі – выгляд дома (бет). Паступова гэтыя значкі сталі азначаць літары а і б. Спалучэнне альфа і бета (віта) – альфабетас (альфавітас).
Апельсін. Запазычана з галандскай мовы, дзе апель па-галандску азначае яблык. Сіна – Кітай; літаральна кітайскі яблык.
Аўтабіяграфія. Складаецца з трох грэчаскіх слоў: аўта – сам, біас – жыццё, графа – пішу, што азначае: апісанне ўласнага жыцця.

6. Узнавіце фразеалагізмы, дапісаўшы канцавыя іх кампаненты.
Як кот наплакаў
Куды вочы глядзяць
Хоць касою касі
З мухамі ў носе
 Востры на язык
7. Правядзіце лініі, якія звяжуць прозвішча аўтара з назваю вывучанага твора
Якуб Колас – “Крыніца”
Андрэй Федарэнка –  “Падслуханая казка”                                                   
Георгій Марчук  –   “Чужое багацце”                
Уладзімір Караткевіч  –“Нямоглы бацька”

Занятак 12
1.Навучыцеся выразна чытаць верш. Выпішыце словы, у якіх літары е, ё, ю, я, і абазначаюць два гукі. Вызначце скланенне назоўнікаў, паставіўшы іх у пачатковай форме. Са словам мова складзіце складаны сказ, запішыце яго, падкрэсліце галоўныя члены сказа.
  Наша краіна
Мы жывём у той краiне,
Дзе азёры ззяюць сiнiм.
Дзе лясы амаль да неба,
Дзе палi паўнюткi хлeбам.
Рэк блакiтныя сцяжынкi,
Маем кожны год «Дажынкi».
А буслы жывуць на хатах,
Вучаць лётаць буслянятаў.
Дзе гучыць матулi мова,
Дзе ўсё заўжды знаёма,
Дзе так смачна пахне воляй,
Дзе сустрэнуць хлебам з соллю.   Сяргей Брандт
 Краіне, ззяюць, блакітныя, маем, знаёма.
Краіна, рака, сцяжынка, хата, матуля, мова, воля – І скланенне.
Возера, лес, неба, поле, хлеб, год, бусел, бусляня – ІІ скланенне. 
Соль – ІІІ скланенне.
2. Пабудуйце разбураны верш. Запішыце яго па памяці.Назоўнікі адзіночнага ліку ІІ скланення пастаўце ў родным склоне.Падкрэсліце зваротак.
        Мой край
Ад ветру гнуцца вербалозы, 
Бяжыць дарога напрасткі. 
Мой край - бялюткія бярозы 
Абапал сіняе ракі. 
Мой край - лугі і пералескі, 
Крыніцы звон і шум лясны, 
Мой край - блакітныя пралескі 
На сцежках ранняе вясны. 
Высока ў небе вырай кружыць, 
Ляціць за сіні небакрай. 
Не забывай ніколі, дружа, 
Сваю зямлю, свой родны край. Вера Вярба
Р. краю, ветру, звону, шуму, неба, выраю, небакраю.

3. Запішыце сказы, выпраўляючы пунктуацыйныя і арфаграфічныя памылкі, лічэбнікі пішыце словам
Самае старажытнае вядомае паселішча чалавека на тэрыторыі Беларусі мае ўзрост дваццаць шэсць тысяч гадоў! 
Беларусь – адна з найбуйнейшых еўрапейскіх краінаў. 
У Беларусі больш за дваццаць тысяч рэк і ручаін, каля адзінаццаці тысяч азёр! 
Першай беларускаю святою сталася Ефрасіння Полацкая, унучка славутага полацкага князя Усяслава Чарадзея. 
Першую друкаваную кнігу на тэрыторыі Усходняй Еўропы выдаў у тысяча пяцьсот сямнаццатым годзе беларус Францішак Скарына. 
Сучасны друкарскі кірылічны шрыфт прыдумаў беларус Галляш Капіевіч у тысяча сямісотым годзе. Менавіта такімі літарамі цяпер карыстаюцца беларусы, рускія, украінцы, македонцы, балгары, сербы ды іншыя народы, што ўжываюць кірыліцу. 
Першая еўрапейская канстытуцыя з'явілася ў тысяча пяцьсот восемдзясят восьмым  годзе і была напісана па-беларуску - гэта быў Статут Вялікага Княства Літоўскага. 
Настасся Алелькавіч (Анастасія Слуцкая) – першая беларуская жанчына-ваяр. Княгіня ўзначаліла войска і абараніла Слуцкае княства ад нападаў татараў у пачатку шаснаццатага стагоддзя. 
Першым у свеце шматступянёвую ракету вынайшаў беларус Казімір Семяновіч у тысяча шэсцьсот пяцідзясятым годзе. 
Славутыя ва ўсім свеце самалёты “СУ” называюцца ў гонар беларускага авіяканструктара Паўла Сухога. 
Першая ў свеце жанчына-касманаўт Валянціна Церашкова нарадзілася ў Беларусі.

4.Аднавіце прыказкі, каб яны сталі правільнымі:
Той патрыёт, хто змагаецца за народ.
Адна ў чалавека маці, адна ў яго і Радзіма.
У родным лесе і куст родны.
Няма смачнейшай вадзіцы, як з роднай крыніцы. 
Дарагая тая хатка, дзе нарадзіла мяне матка. 
Патрыёт—чалавек, які любіць сваю радзіму, адданы сваёй бацькаўшчыне, свайму народу.
Крыніца – струмень вады, які выцякае з зямлі.

5. Навучыцеся чытаць скорагаворкі. Назавіце складаныя словы, складзіце з імі складаныя сказы, падкрэсліце галоўныя і даданыя члены сказа.
Вадавоз, вадаправод.

6. Прачытайце тэкст, вызначце асноўную думку.Пастаўце знакі прыпынку.
                                 Тройчы забіты
  Яго прасілі:
--Вырві карані свае з зямлі гэтай, ідзі за намі. Толькі ў нас цябе чакае багацце.
  Не вырваў. Не пайшоў. Не захацеў багацця таго. І яго забілі.
  Яму прапаноўвалі:
--Адрачыся веры свае, прымі нашу. Толькі сярод нас цябе чакае слава.
  Не адрокся. Не прыняў. Не захацеў славы тае. І яго забілі.
  Яму загадвалі:
--Забудзь матчыну мову, назаўсёды пакінь народ свой. Толькі ў нас ты адчуеш сябе шчаслівым.
  Не забыў. Не пакінуў. Не захацеў шчасця таго. І яго забілі.
--Тройчы забіты, ён застаўся навечна СЫНАМ зямлі сваёй. Я. Пархута 

7. Прачытайце і перакажыце легенду. Растлумачце лексічнае значэнне слоў кемлівыя, увішныя, касяк, дойлідства.
Кемлівы – здагадлівы, знаходлівы.
Увішны – жывы, спрытны.
Касяк – чарада, гурт (рыб, птушак, некаторых жывёл).
Дойлідства – будаўніцтва, архітэктура.

8. Запоўніце наступную табліцу па ўзоры
	Назва твора
	Аўтар
	Героі
	Жанр

	“Ля вогнішч начлежных”
	Максім Танк
	Галіна
Васіль
Барына
	Літаратурная легенда

	“Крыніца”
	Я. Колас
	Маці-гара, дачушка-крыніца
	казка

	“Нямоглы бацька”
	У. Караткевіч
	Пятро, Гнат
	казка

	“Чужое багацце”
	Г. Марчук
	Ганначка, Іванка, Бусел, Жаўрук, пан Майданскі, Кадук, Пачварнік, Русалка
	казка



9.Падбярыце іншую назву да верша Уладзіміра Караткевіча «Бацькаўшчына», патлумачце свой выбар, дапішыце прапушчаныя словы.
Дагарэў за брамай небакрай,
Месяц паміж воблачкаў плыве.
Выйду зноў, як у мінулы май,
Басанож прайдуся па траве.
Дымная, сцюдзёная раса,
Цёмныя ў траве ад ног сляды.
А такога рослага аўса
Я не бачыў доўгія гады.
Бач, хмызы спляліся, як павець,
Светлякі мігцяць, гараць святлей.
Перад тым як звонка ў лозах пець,
Прачышчае горла салавей .
Лашчыцца трава да босых ног.
З дальніх паплавоў плыве ракой
Ледзь прыкметны сумны халадок —
Подых юні ўходзячай маёй.
Паімчаць за ёю наўздагон? —
Хоць і схопіш — усё адно падман.
Дзе каханне тых мінулых дзён —
Весніх паркаў бэзавы туман?
Нават шкадаванне — дзе яно?
Зноў вясна, і жаль знікае зноў.
(Так губляюць пах перад вясной
Ссохлыя сцябліны палыноў.)
Ціха цмокае ў сне рака .
О, як добра, як прыгожа жыць!
Раска, як русалчына луска,
На вадзе ад месяца гарыць.
А вакол травіцы роснай рай
І бярозак белая сям'я.
Мой чароўны беларускі край,
Бацькаўшчына светлая мая!

10. Падрыхтуйце вуснае выказванне на тэму “У нашай мясцовасці ёсць легенда”
  Узор выканання
                                                                                              Легенды, сказы і паданні — 
                                                                                              Народныя апавяданні. 
                                                                                              Дайшлі з далёкай даўніны 
                                                                                             Ад нашых прашчураў яны. 
  Надзвычай вялiкую цiкавасць уяўляюць беларускiя легенды i паданнi, якiя па-свойму тлумачаць, адкуль пайшоў свет, як утварылiся зямля, азёры, балоты, рэкi, адкуль паходзяць назвы гарадоў, гарадскiх пасёлкаў, вёсак, урочышчаў, гарадзiшчаў.
 Ёсць і ў нашай мясцовасці цікавая  легенда:
    Кажуць, што на высокім месцы, каля берага возера ў замку жылі дзве прыгажуні-княжны: старэйшая Марыя, якую бацька зваў Манюціцай і малодшая Люцыя (Люціца). Здарылася неспадзяванае: Марыя пакахала сына рыбака, спрытнага юнака, якога часта сустракала на беразе возера, калі той дастаўляў рыбу ў замак да княжацкага стала. Сям’я рыбака жыла на беразе, што пясчаным клінам уразаўся ў возера. Не мог князь змірыцца з выбарам дачкі. У адну з цёмных начэй, калі Марыя пайшла на спатканне з любым, вартаўнікі схапілі юнака і больш яго ніхто не бачыў. Праз некаторы час знікла і Марыя. Хадзілі чуткі, што хтосьці бачыў, як дзяўчына кінулася ў возера. Доўга шукала і гукала сястру сваю малодшая Люціца, але дарэмна. Ніхто не ведаў, дзе прапала Люцыя, але і яе не стала ў замку. Кажуць, што не вытрымала расстання з сястрой і знайшла спакой у чыстай вадзе возера. Мінаў час, не стала замка, дрымучы лес вырас на Замкавай гары, а гісторыя замка засталася ў назве рэчак. Адна рэчка Манюціца (Мнюта) ціха выцякае з возера на прастор лугоў і палёў, нібыта хочыць паведаць свету аб нечым патаемным і сумотным, аб трагічным лёсе кахання. А другая рэчка Люціца ўпадае ў возера, нібыта імкнецца ў ім штосьці адшукаць, як шукала калісьці малодшая княжна сваю старэйшую сястру Мнюціцу .
  Рэчка каля маёй хаты імклівая, хуткая. Я люблю глядзець на раку вясной, калі бурліць, віруе раз’юшаная вада. Люблю глядзець улетку, калі рака іскрыцца пад першымі промнямі сонца і раптам недзе пасярэдзіне ўзляціць над спалоханай вадой зеленаваты шчупак. Люблю пазіраць у празрыстыя струмені восенню, калі ўсцілае раку жоўтае лісце бяроз і вольхаў, што стаяць абапал ракі. Нат і зімою вада ў рэчцы булькоча, не замярзае.
    Цудоўная рэчка цячэ праз нашу вёску і , згадзіцеся, цікавую легенду пра яе я расказала. (Дар’я К.)

Занятак 13
1.Запішыце словы, устаўляючы прапушчаныя літары:
Складзіце сказ з уласным назоўнікам.
З прыметнікам запішыце словазлучэнне.
Назавіце лічэбнік.
Генерал, сямнаццаць, леснічоўка, роўнядзь, Бесядзь, перспектыва, далячынь, ювелірны.
Бесядзь – прыток Сожа – Дняпра.
Ювелірны магазін.
Сямнаццаць.
2. Запішыце верш. Вызначце колькасць літар і гукаў у выдзеленых словах, запішыце гэтыя словы ў транскрыпцыі.
   Снежань зноўку нас склікае
Дзень – [дз’эн’ ] 5 літар, 3 гукі.
Снежань – [с’н’эжан’]  7 літар, 6 гукаў.
Ён --  [йон]   2 літары, 3 гукі.
Ільдзін – [ іл’дз’ін ] 7 літар, 5 гукаў.
4. Устаўце ў прыказкі патрэбныя словы, якія з’яўляюцца назвамі частак твару, галавы.
Смачны жабе арэх, ды зубоў не мае.
На языку жаба спячэцца.
Дай, Божа, старым вочы, а маладым розум.
Быў бы хлеб, а зубы знойдуцца.
5. Зрабіце марфемны разбор слоў.
Апавяд-а-нн-е, па-дарож-н-ік, рыб-ін-к-а, на-радз-і-л-а-ся, пера-спе-ць, мінск-і.
6. Запішыце загадкі, паставіўшы знакі прыпынку. У словах-адгадках назавіце звонкія зычныя гукі.
Адзін гаворыць, двое глядзяць, двое слухаюць. (язык, вочы, вушы)
Два браткі ля аднае хаткі. (вочы каля носа)
Тры браты на адным кані па белым полі едуць. (пальцы, ручка, папера)
Зямля белая, насенне чорнае, пяцёра аруць, двое сочаць, адзін кіруе. (кніга і чалавек)
Ем я вугаль, п’ю ваду, цягну абоз на сто калёс. (паравоз)
7. Побач з назвай вывучанага твора пазначце яго жанр.
Анатоль Грачанікаў “Дрымотна ціснуцца кусты” – верш.
“Залаты птах” – казка.
“Пестунь” – легенда.
Уладзімір Караткевіч “Лісце” – верш.

Занятак 14
1.Выпішыце словы, у якіх на месцы пропуску пішацца літара э:
Тэрапеўт, грэйфрукт, стэлаж, упэўнены, дэталёвы,  карэспандэнт, прэм’ера,  дэсантнік, шэры.
2. Прачытайце выразна верш, захоўваючы нормы беларускага літаратурнага вымаўлення. Якія гукі абазначаюць падкрэсленыя літары? Патлумачце.
Гайдае [ йэ]  шпак галiнку зялёную,
Цвiркочуць кон [н’ ]iкi у траве.
I тугiмi, як струны, промнямi
Сонца iграе  лiстве.
Чмялi - чубатыя трубачы -
Мядзяныя трубы прынеслi.
За нотаю новая нота гучыць,
За пес [с’]няю - новая песня.
П'ю[й’у ]ць ласi, нiбыта нектар,
Ваду з ледзяной крынiцы.
А ластаўка, узяўшы старт,
Маленькай ракетаю мчыцца...
Родная ластаўка, гн [н’ ]ёзды ладзь,
Выводзь сваiх птушанят, -
Няхай пад страхою шчабечуць-звiняць,
Вiтаюць пачатак дня.
Няхай у б [б’ ]яссмерце Зямля плыве,
Гукамі перапоўненная.
Няхай жа вечна слухае чалавек
Зя [ а ]мную сiмфонiю!  А. Канапелька
3. Займеннікі, што ў дужках, запішыце ў патрэбным склоне.Займеннікі я і ты праскланяйце.
Каля маёй хаты, сустрэў цябе на вуліцы, гаварылі аб табе, мы ўдзячны ім, я сказаў яму, пабачыўся з імі, перапытацца ў іх, я павіншаваў яе.
4. Пазнаёмцеся з этымалогіяй (паходжаннем) слоў:
Бібліятэка. Ад грэчаскіх слоў: бібліос – кніга, тэка – сховішча; даслоўна: кніжнае сховішча.
Вітамін. Ад лацінскага слова віта – жыццё і назвы хімічнага элемента амін (скарочанае ад аміяк). Літаральна азначае рэчыва, неабходнае для жыцця.
Дзённік. Літаральны пераклад з французскай мовы журналь– штодзённы. У нас бытуюць і само французскае слова, і яго копія: класны журнал і школьны дзённік.
Запішыце з гэтымі словамі  сказы з аднароднымі членамі.
5. Расстаўце знакі прыпынку ў прапанаваным тэксце.Растлумачце лексічнае значэнне падкрэсленых слоў
       Крыж-святыня
  У кожнага народа ёсць святыні, якімі мацней за жыццё даражылі мудрыя прашчуры і якія, нібыта нязгасныя паходні, асвятляюць шляхі іх нашчадкам. Для беларускага народа такой святыняй з’яўляецца крыж Ефрасінні Полацкай.
  Ефрасіння Полацкая – святая апякунка і першаасветніца нашага народа. Усё сваё жыццё яна прысвяціла служэнню Богу і людзям: перапісвала старадаўнія рукапісы і казанні, вучыла грамаце дзяцей, лячыла хворых. А яшчэ збірала грошы, каб у родным горадзе будаваліся Божыя храмы. Адзін з іх – Спаса-Ефрасіннеўская царква – і па сённяшні дзень стаіць у Полацку.
  Па заказу Ефрасінні полацкі майстар-залатар Лазар Богша зрабіў надзвычай прыгожы шасціканцовы крыж. Паданне сведчыць: крыж свяціўся ў самай непрагляднай цемені, хворым вяртаў здароўе, знявераным і знясіленым – надзею на лепшае жыццё. Каб убачыць гэты цуд сваімі вачыма і пакланіцца яму, у горад над Заходняй Дзвіной зблізку і здалёку прыходзілі вернікі. Уладзімір Ягоўдзік
Прашчуры – далёкія продкі, родапачынальнікі.
Нашчадкі – людзі будучых пакаленняў.
Рукапісы – 
6. Запішыце, якім членам сказа з’яўляюцца падкрэсленыя словы.Растлумачце лексічнае значэнне слоў пацеркі, бісер. Перакладзіце іх на рускую мову.
Праменьчык ранішняга сонца нізае пацеркі расы.
Восень вельмі хутка цісне на педалі.
Нібы бісерам сарочка расшыта неба зорнай ночкай.
Хай сакавік з вясновым промнем надзею ў сэрца прынясе.
Што чалавеку старэнькаму трэба?
Пацеркі – упрыгожанне з шарыкаў або дробных прадметаў іншай формы, нанізаных на нітку; каралі.
Бісер – дробненькія рознакаляровыя пацеркі для вышывання, упрыгожвання.
Пацеркі – бусы.
Бісер – бисер.
7. Падумайце, з якога твора ўзяты наступныя радкі:”І ўсё ж я выжыла! Нездарма ў нашай мове я завуся стакротка. Я зноў расту паўсюль, дзе толькі могуць умацавацца карані, і я хачу, каб бегалі па мне басанож, каб зрывалі мяне і варажылі на маіх пялёстках шчаслівыя дзеці, хачу радаваць вочы і адаграваць душы дарослых”.  А. Федарэнка “Падслуханая казка”

Занятак 15
1.Лаві памылку
Адзначце словы, правапіс якіх змяніўся пад уплывам новай рэдакцыі Правіл правапісу.
Растлумачце лексічнае значэнне незразумелых слоў.
Дзяржаўны ўніверсітэт, даўн, клоўн, раўнд, фаўна, Заўралле
Аўдыторыя –1. Памяшканне, прызначанае для чытання лекцый, дакладаў. 2. Зб.Слухачы на лекцыі, на дакладзе.
Клоўн – цыркавы артыст-комік.
Раўнд – у боксе: прамежак часу (звычайна тры мінуты), на працягу якога адбываецца адна схватка бою.
Фаўна – сукупнасць усіх відаў жывёл пэўнай мясцовасці ці пэўнага геалагічнага перыяду.
2.Пабудуйце разбураны Памылкай Памылкаўнай верш. Растлумачце пастаноўку працяжніка ў сказе. Назавіце лексічнае значэнне падкрэсленых слоў.
  Наша мова
Наша мова – бярозавік весні,
Аксаміт жаўруковае песні,
Шум гаёў, пушчы грознае голас,
Акавітай успоены колас.
Матак нашых пяшчоты адвеку,
Отмуць-вір у азёрах і рэках,
Васілёк сінявокі ў збожжы,
Агняцвет нашай сілы, дар Божы. Янка Золак
Аксаміт – тоўстая шаўковая тканіна, з аднаго боку закрытая кароткім мяккім ворсам.
Вір – глыбокае месца ў рацэ з водаваротам.
3. Гульня “Хто такі ён?” Па лексічным значэнні трэба адгадаць слова, якое заканчваецца на –ён, і запісаць яго. Складзіце з запісанымі словамі словазлучэнні.
Тысяча тысяч. (мільён)
Цікавы, захапляючы нумар цыркавой або эстраднай праграмы. (атракцыён)
Службовец, які разносіць паштовую карэспандэнцыю адрасатам. (паштальён)
Круглы металічны футлярык для фатаграфіі, які носяць звычайна на шыі. (медальён)
Будынак для экспанатаў на выстаўцы. (павільён)
4. Запішыце гукі, якімі адрозніваюцца наступныя пары слоў:
Нас – нёс[ н] – [н’] ; [а] – [ о]
Плот – плед  [л] – [л’] [о] – [э]
Нагода – нягода  [н] – [н’]
Паходка – паходня  [т] – [д]  ; [к] – [н’]
Растлумачце лексічнае значэнне незразумелых слоў.
Плед – пушыстае шарсцяное пакрывала з махрамі, якое выкарыстоўваецца ў якасці коўдры, хусткі.
Паходня – даўней: пераносная свяцільня ў выглядзе наматанага на канец палкі прасмоленага пакулля.
5. Прачытайце тэкст. Запішыце, выправіўшы арфаграфічныя  і пунктуацыйныя памылкі.
                Дзе жыве вецер?
  Спякотны летні дзень. На небе ні воблачка. На дрэвах хоць бы лісток варухнуўся.
  --Проста яго няма, -- адказвае тата.
  Прыйшлі ў дуброву. Дыхнула свежасцю. На доўгіх сцяблінках калышуцца белыя кветкі.
  --У самае ціхае надвор’е, -- сказаў тата, -- гойдаюцца гэтыя белыя кветкі. Завуць іх ветраніцай дуброўнай.
  --Дык вось дзе жыве вецер! – сказала дзяўчынка. Фама Рамашка 
 
6.Прачытайце тэкст. Вусна перакажыце змест тэксту.
                “Пажар” на ўзлеску
  Ішоў сцяжынкаю, паўз гасцінец, па якім слаўся лёгенькі бялёсы туманок. Час ад часу супыняўся і любаваўся жоўтымі сонейкамі падбелу, які то з аднаго, то з другога боку падступаў да самай сцежкі.
  Не прыкмеціў, як сонейка на небе паказалася. Ад рэчкі, да вербалозу якой, нібы тыя кураняты да квактухі, ужо ляцелі пчолкі, яшчэ цягнула халадком і вільгаццю. З пагоркаў цяклі шустрыя мутныя ручайкі.
  Лес таксама ўжо прачнуўся. Ён ажно гудзеў ад птушыных галасоў.
  Выбраўся на ўзлесак і над зараснікамі хмызняку вялікую густую хмару дыму ўбачыў. “Няўжо пажар?” – узрушыўся я і амаль подбегам  заспяшаўся наперад.
  Супакоіўся, толькі калі апынуўся на месцы.Сярод кустоў ажын і маладзенькіх рабінак цесна раслі высокія, метраў каля пяці-шасці, ляшчыны. Галінкі ляшчын былі спрэс увешаны доўгімі. Мяккімі цыліндрычнымі каташкамі.З іх безупынку сыпаўся і сыпаўся залаціста-жоўты пылок. Дзьмуў лёгкі ветрык, збіраў пылок у невялікія хмаркі. Яны паціху плылі над ляшчыннікам, даганялі адна адну і зліваліся ў суцэльна-аранжавую коўдру.
  Здалёк і сапраўды здавалася, што ў лесе нехта касцёр расклаў. А гэта ляшчына цвіла! Янка Галубовіч
7. Закончыце фармуліроўку тэарэтычнага паняцця
Трапныя народныя выслоўі, у якіх прадказваецца пэўны вынік, пацверджаны шматвяковым народным вопытам называюцца прыкметамі.

